
Nd. 761. Frumvarp til laga [329. mál]
um breyting á lögum nr. 52 5. júní 1957, um eyðingu refa og minka.

Frá landbúnaðarnefnd.

1. gr.
Við fyrri málsgr, 8. gr. laganna bætist:
Hámark verðlauna fyrir að vinna grendýr skal vera kr. 1100.00 fyrir fullorðið

dýr og kr. 500.00 fyrir hvern yrðling.

2. gr.
9. gr. laganna breytist þannig:
a. Fyrir "kr. 350.00" í 1. málsgr, komi: kr. 1 700.00.
b. Fyrir "kr. 200.00" i 2. málsgr. komi: kr. 1100.00.

3. gr.
Lög þessi öðlast þegar gildi. Jafnframt eru felld úr gildi lög nr. 9 19. mars

1964 og lög nr. 26 5. april 1971.

Greinargerð.
Landbúnaðarnefnd flytur frumvarp þetta að beiðni veiðistjóra. Er einungis um

að ræða hækkun á verðlaunum fyrir að vinna refi og minka með hliðsjón af þeim
breytingum á verðlagi, sem orðið hafa. Bréf veiðistjóra til nefndarinnar er birt sem
fylgiskjal.



Fylgiskjal.
Reykjavík, 28. mars 1974.

Þar sem verðlaun, sem veitt eru fyrir að vinna refi og minka, hafa ekkert hækk-
að sl. þrjú ár, leyfi ég mér að fara þess á leit við háttvirta landbúnaðarnefnd neðri
deildar Alþingis, að hún beiti sér fyrir því, að ofangreind verðlaun verði hækkuð
fyrir vorið í hlutfalli við þær hækkanir, sem orðið hafa frá því í mars 1971.

Með lögum frá Alþingi 5. júní 1957voru verðlaunin ákveðin kr. 350.00fyrir refi
og kr. 200.00 fyrir minka, og þótti þá síst of hátt. Síðan er tvívegis búið að hækka
þau með lagabreytingum frá Alþingi, í síðara sinn þann 23. mars 1971, en þá voru
þau ákveðin kr. 1100.00 fyrir refi utan grenja (hlaupadýr), kr. 700.00fyrir fullorð-
in grendýr og kr. 300.00fyrir yrðlinga. Fyrir unna minka vou þau ákveðin kr. 700.00.

Síðan þessar lagabreytingar voru samþykktar á Alþingi, hafa orðið miklar hækk-
anir á kaupgjaldi og öllu verðlagi. Af þessum sökum tel ég mjög tímabært, að verð-
laun fyrir að vinna refi og minka verði hækkuð til jafns við það, sem þau voru
fyrir þremur árum (1971). Ég lít svo á, að algjört lágmark sé, að verðlaunin hækki
um helming frá því, sem þau eru nú. Með þeirri hækkun verðlauna væru útgjöld
ríkis og sveitarfélaga aukin nokkuð, en þess ber að gæta, að tímakaup og ferða-
kostnaður yrði verulega lægri, ef verðlaun fyrír unnin dýr hækkuðu, enda hafa
verðlaunagreiðslurnar tvímælalaust gefið betri raun í dýravinnslunni en tímakaups-
greiðslur, og þó sérstaklega hvað villiminkinn snertir, svo að óvíst er, að um mikla
útgjaldaaukningu yrði að ræða.

Alls munu árlega veiðast um 250 refir utan grenja og álíka mörg fullorðin gren-
dýr og um 1000yrðlingar, en villiminkar ca. 3000 dýr á ári.

Það skal lekið fram, að sl. ár var mikið spurt um bæði af sveitarstjórnar-
mönnum og veiðimönnum, hvort ekki kæmi hækkun á verðlaun fyrir unnin dýr
bráðlega.

Hjálagt fylgja síðustu breytingar á lögum um eyðingu refa og minka.
Virðingarfy llst,

Sveinn Einarsson.
Til landbúnaðarnefndar neðri deildar Alþingis, Reykjavík.


